
GOUVÈNÈ CUOMO MANDE DEPATMAN KOREKSYONÈL AK SIPÈVIZYON 

KOMINOTE A POU LI ANPECHE DELENKAN SEKSYÈL KI AN LIBÈTE 
KONDISYONÈL YO JWE POKÉMON GO 

 
Gouvènè a Voye yon Lèt bay Niantic, Inc. Pou Mande Kowoperasyon yo pou 

Anpeche Delenkan Seksyèl yo Jwe Jwèt 
 

Divizyon Sèvis Jistis Kriminèl gen pou Bay Niantic, Inc. ansanm ak Lòt Konpayi 
k’ap Devlope Pwogram yo Enfòmasyon Ki pi Resan sou Rejis Delenkan Seksyèl 

yo  
 

Òdonans sa yo fè Swit a Piblikasyon yon Rapò Alamant ke Senatè Leta Jeffrey 
Klein ak Diane Savino te fè, ki te Detaye tout Danje ki genyen nan Jwèt Pokémon 

GO, nan Ekspoze Timoun New York yo bay Delenkan Seksyèl yo  

 
Gouvènè Andrew M. Cuomo te mande jounen jodi a pou Depatman Koreksyonèl ak 
Sipèvizyon Kominote Eta New York la pou li anpeche delenkan seksyèl ki anba 
sipèvizyon kominote a pou yo jwe Pokémon GO ansanm ak tout lòt jwèt ki sanblab ak li 
yo. Nan jefò pou bay timoun New York yo sekirite, Gouvènè an te voye tou yon lèt bay 
konpayi k’ap devlope pwogram Niantic, Inc. pou mande asistans yo nan entèdi predatè 
seksyèl danjere yo jwe Pokémon GO.  
 
“Pwoteje timoun New York yo se priyorite nimewo en nou, epi, pandan teknoloji ap 
avanse, nou dwe asire nou ke pwogrè sa yo pa vin tounen yon nouvo mwayen pou 
predatè danjere yo ka fè nouvo viktim,” se sa Gouvènè Cuomo te deklare. “Aksyon sa 
yo pral bay sekirite a moun k’ap jwe jwèt reyalite ogmante sa yo, epi ede yo elwanye yo 
yon fason de plis de moun k’ap chèche fè timoun nou yo mal.” 
 
An akò ak òdonans Gouvènè a, DOCCS te enpoze yon nouvèl kondisyon nan libète 
kondisyonèl pou delenkan seksyèl yo ki anba sipèvizyon kominote a ki pral entèdi yo 
telechaje, aksede, oubyen angaje yo nan okenn aktivite jwèt ki itilize Entènèt, sa enkli 
tou Pokémon GO. Òdonans sa pral aplike’l a anviwon 3000 delenkan seksyèl Nivo 1, 2, 
ak 3 ki aktyèlman an libète kondisyonèl. Depatman Sèvis Jistis Kriminèl la pral an plis 
bay oryantasyon a biwo pwobasyon konte yo nan rekòmande yo adopte politik sa.  
 
Gouvènè a te mande DCJS tou pou yo kontakte Niantic, Inc. pou ba yo enfòmasyon ki 
pi resan yo sou delenkan ki nan Rejis Delenkan Seksyèl la.  
 

https://www.governor.ny.gov/sites/governor.ny.gov/files/atoms/files/PokemonLetter.pdf


DCJS pral kontakte tou Apple ak Google pou li enfòme yo sou enkyetid sekirite piblik sa 
yo, epi travay ansanm ak yo pou ranfòse sekirite itilizatè yo. Konpayi k’ap devlope 
pwogram ki ap jere jwèt pou telefòn yo tankou Pokémon GO, dwe otorize jwenn aksè a 
menm enfòmasyon ke yo regilyèman pataje ak konpayi tankou Facebook, Apple ak 
Microsoft.  
 
Aksyon sa yo te ensite pa yon rapò resan ke Senatè Jeffrey D. Klein ak Diane Savino te 
fè, ki te demontre ke timoun k’ap jwe jwèt reyalite ogmante popilè sa konn ale san yo pa 
rann yo kont nan zòn ki tou pre, oubyen menm nan kay delenkan seksyèl yo.  
 
An plis de sa, yon opsyon nan jwèt sa, kote pou yon ti kòb, ou ka achte yon “lure” pou 
ka entansyonèlman ankouraje trafik nan yon zòn an patikilye, te sanble tou kòm yon 
mwayen potansyèl ki ka koze predatè yo abize de ou. 
 
Senatè Jeffrey D. Klein te deklare: “Pokémon GO kreye yon wout vityèl pou delenkan 
seksyèl yo ka atenn timoun nou yo. Nou konnen ke moun ki pedofil yo toujou ap chèche 
nouvo mwayen pou twonpe vijilans viktim yo, epi nouvo teknoloji sa k’ap amize timoun 
nou yo, ka rapwoche yo tou de endividi danjere sa yo olye de Pokémon. Anfèt, ankèt 
mwen fè sou Pokémon GO a te revele yon relasyon alamant ant delenkan seksyèl wo 
nivo yo ak kèk nan objektif ki nan jwèt la. Pandan ke òdonans sa se yon bon premye 
etap, gen anpil travay ki rete toujou pou kò lejislatif la fè pou kapab pwoteje timoun yo ki 
ap itilize teknoloji sa, epi mwen pral kontinye siveye sitiyasyon sa. Mwen aplodi 
Gouvènè Cuomo poutèt li reyaji nan 48 èdtan apre ankèt mwen an, pou kapab pwoteje 
timoun New York yo.”  
 
Senatè Diane Savino te deklare: “Pokémon GO ap amize timoun nou yo, men li bliye 
reyalite mond lan: li kapab danjere. Delenkan seksyèl yo ki telechaje jwèt la legalman 
kapab repere zòn kle kote timoun yo rasanble, tankou pokestop yo ak sant jimnastik yo, 
epi rankontre ak yo an pèsòn. Ankèt mwen te fè a te revele ke zòn sa yo te sitiye tou 
pre kay endividi danjere sa yo. Mwen pral kontinye batay pou elabore lwa ki pou kenbe 
timoun nou yo an sekirite. Mwen remèsye Gouvènè Cuomo poutèt li te bay repons 
imedyatman a ankèt nou an nan enterè timoun yo ki atravè Eta New york.”  
 
Antan ke Avoka Jeneral nan lane 2008, Gouvènè Cuomo te entwodwi Akt Sekirite 
Elektwonik epi Sible Predatè Anliy yo pou kapab pwoteje timoun New York yo kont 
predatè anliy yo. Elaborasyon Lwa Prensipal lan, ki te koze yon pakèt pwoteksyon 
revolisyonè pou moun k’ap itilize entènèt yo, te òdone pou delenkan seksyèl yo 
anrejistre epi kenbe ajou tout adrès kourye elektwonik yo, non itilizatè, ak nenpòt lòt 
idantifyan entènèt yo nan Divizyon Sèvis Jistis Kriminèl Eta New York. Apre sa yo bay 
lis sa a plis pase 2 douzèn konpayi rezo sosyal chak semèn, epi sit entènèt sa yo itilize 
lis sa pou kapab elimine delenkan sa yo nan lis manm sit yo a. Depi lè li te fin etabli, 
DCJS te voye anviwon 52,000 lis ki gen rapò ak 18,544 delenkan seksyèl ke eta New 
York anrejistre a tou lè nivo bay 40 konpayi teknoloji chak semèn pou yo kapab elimine 
yo sou sit rezo sosyal yo.  

 
###  



 
W’ap jwenn lòt nouvèl ki disponib sou sitwèb www.governor.ny.gov 

Eta New York | Chanm Ekzekitif | press.office@exec.ny.gov | 518.474.8418 
 

http://www.governor.ny.gov/
mailto:press.office@exec.ny.gov

